ՀԻՄՆԱՎՈՐՈՒՄ
«Հայաստանի Հանրապետության կառավարության 2001 թվականի դեկտեմբերի 24-ի N 1263 որոշման մեջ փոփոխություններ եւ լրացումներ կատարելու մասին» ՀՀ կառավարության որոշման նախագծի  ընդունման 

1. Իրավական ակտի անհրաժեշտությունը (նպատակը)    
Իրավական ակտի ընդունումը պայմանավորված է 2012 թվականին  Ատոմային էներգիայի միջազգային գործակալության (ԱԷՄԳ-) կողմից ընդունված միջուկային եւ ռադիոակտիվ նյութերի անվտանգ փոխադրման անվտանգության նոր ստանդարտով (SSR-6),  որով ամրագրվել են անվտանգ փոխադրման նոր պահանջներ եւ մոտեցումներ: 

1.1. Կարգավորման հարաբերությունների ներկա վիճակը եւ առկա խնդիրները
Ներկայումս գործող ՀՀ կառավարության 2001 թվականի դեկտեմբերի 24-ի «Միջուկային եւ ռադիոակտիվ նյութերի փոխադրման հատուկ  կանոնները հաստատելու մասին»  N 1263 որոշումը մշակվել է   ԱԷՄԳ-ի ST-1 անվտանգության ստանդարտի հիման վրա:  
2015 թվականի մայիսի 31-ից հունիսի 12-ը Երեւանում տեղի ունեցած ԱԷՄԳ-ի փորձագիտական առաքելության կողմից տրվել առաջարկություններ,  մասնավորապես՝ ՀՀ կառավարության 2001 թվականի N 1263 որոշումը բերել համապատասխանության ԱԷՄԳ-ի նոր ստանդարտների հետ:          

Հիմք ընդունելով «Խաղաղ նպատակներով  ատոմային էներգիայի անվտանգ օգտագործման մասին» ՀՀ օրենքի 2-րդ    հոդվածը, վերոհիշյալ իրավական ակտում կատարվել են համապատասխան փոփոխություններ եւ լրացումներ:
1.2. Առկա խնդիրների առաջարկվող լուծումները եւ կարգավորման առարկան                                                         Նշված որոշման ընդունմամբ կսահմանվեն միջուկային եւ ռադիոակտիվ   նյութերի անվտանգ փոխադրման ժամանակակից մոտեցումներին համապատասխանող պահանջներ:  
2. Իրավական ակտի կիրառման արդյունքում ակնկալվող արդյունքը  

Որոշման ընդունմամբ կհստակեցվեն միջուկային եւ ռադիոակտիվ նյութերի անվտանգ փոխադրման ապահովման նկատմամբ պահանջները, կնվազեցվի   միջուկային ու ռադիոակտիվ նյութերի փոխադրման ժամանակ անձնակազմի ու բնակչության գերճառագայթահարման հավանականությունը:

ՏԵՂԵԿԱՆՔ
«Հայաստանի Հանրապետության կառավարության 2001 թվականի դեկտեմբերի24-ի N 1263 որոշման մեջ փոփոխություններ եւ լրացումներ կատարելու մասին» ՀՀ կառավարության որոշման նախագծի   ընդունման առնչությամբ այլ իրավական ակտերի  ընդունման կամ այլ իրավական ակտերում փոփոխություններ կատարելու անհրաժեշտության կամ բացակայության մասին
Վերոհիշյալ որոշման ընդունման առնչությամբ այլ իրավական ակտերի ընդունում կամ այլ իրավական ակտերում փոփոխություններ չեն նախատեսվում:
ՏԵՂԵԿԱՆՔ
«Հայաստանի Հանրապետության կառավարության 2001 թվականի դեկտեմբերի24-ի N 1263 որոշման մեջ փոփոխություններ եւ լրացումներ կատարելու մասին» ՀՀ կառավարության որոշման նախագծի ընդունմամբ պետական բյուջեում եկամուտների եւ ծախսերի ավելացման  կամ նվազեցման  մասին
Վերոհիշյալ որոշման նախագծի ընդունման կապակցությամբ պետական բյուջեում եկամուտների  և ծախսերի ավելացում կամ նվազեցում չի նախատեսվում:
